A INTERVENCION DE FERNANDO I DE PORTUGAL
EN GALICIA: UNHA ALTERACION MOMENTANEA
DA FRONTEIRA

por Anselmo Lépez Carreira *

O contexto da intervencion

Desde o nacemento de facto do Reino de Portugal en 1121 a
sua delimitacién co de Galicia (de onde se segregaba) ficou
practicamente fixada sen apenas lugar a dibidas, de maneira que
pasados uns primeiros intentos de rectificacions, a raia nunca mais viu
alterado o seu trazado de forma significativa (salvo os minimos
axustes efectuados a mediados do XIX! e as diferencias pendentes
sobre algunha mintscula illa do Mifio). Era loxico que asi fose, pois
os limites entre Galicia e o condado portucalense vifian xa marcados
polas xurisdiccions das antigas didceses de Tui, Ourense e Braga,
indiscutibelmente radicadas as dias primeiras en Galicia e a Gltima no
nacente Portugal. Precisamente por isto, presentaronse certas dificul-
tades nos territorios situados ao sur do Mifio pero pertencentes 4 diocese
tudense e naqueles ao sur do Limia polos que antano se extendera a
bracarense, zonas ambas sobre as que ocasionalmente durante algin
tempo mantiveron pretensions os monarcas portugueses.

Cando en 1230 o Reino de Galicia (con Ledn) se integrou na
que denominamos Coroa de Castela, esa tradicional fronteira pasou a
sinalar o limite entre este novo espacio politico e o Reino de Portugal,
chegando -como se dixo- ata 0s nosos dias.

* UNED. . .
' L.M. GARCIA MANA, La frontera hispano-lusa en la provincia de
Qurense, Qurense. 1988.

Sen embargo no século XIV producironse intensos move-
mentos politicos entre Galicia e Portugal, afectando primordialmente
aos sectores nobiliares, dos que a mitica figura de Inés de Castro, a
mediados da centuria, constitlie un paradigma.

Tais avatares seran especialmente intensos no decurso da
sublevacidn trastamarista contra Pedro | (de Castela, Leon e Galicia),
€ en particular nos momentos inmediatos ao seu asasinato, acaecido
en marzo de 1369. En efecto, a causa do rei contaba cun forte apoio
en Galicia, tanto por parte das mais importantes lifiaxes nobiliarias
como dos concellos urbanos. En contrapartida, a oposicion a Pedro
redicaba no clero episcopal ¢ nas capas menores da nobreza.,

Complexos intereses explican estes posicionamentos. A com-
petencia entre a nobreza e o clero era xa algo vello, e as grandes casas
galegas vianse perxudicadas polo poder omnimodo do alto clero, que
apenas deixaba resquicio para o seu sefiorio. A nobreza de segunda
fila, en cambio, aspiraba a ascender a costa dos maiores, ainda que
fose -de momento- & beira dos prelados. Estes dous grupos deposi-
taron as suas esperanzas en Enrique de Trastdimara. Pero son quizais
0s concellos os que nos ofrecen a panoramica mais interesante: a
orientacion politica seguida por Pedro 1, tendente ao reforzamento do
poder mondrquico e favorabel, polo tanto, & condicién de reguengo
das cidades para contrapesar ao sefiorio, mobilizou a estas
decididamente ao seu favor.

Asi se explica a calorosa acollida dispensada a Fernando I de
Portugal en Galicia -sobre todo nas cidades- cando, inmediatamente
tras a morte de Pedro I de Castela, recolleu a bandeira lexitimista,
amparandose nos dereitos dinasticos que lle brindaba o feito de ser
bisneto de Sancho IV de Castela. »

As fontes

Acerca deste episodio (da evolucién da campafia e das
repercusions internas producidas en Galicia) contamos con informa-
cidns francamente escasas e de natureza moi diversa.

Compre citar en primeiro lugar as cronicas, pois son elas as
que fornecen a maior riqueza de datos e o relato secuencial dos acon-
tecementos e aspectos destacados. Atopamos noticias en catro: a
Cronica Xeral de Espaia (orixinalmente redactada en castelan, pero
da que xa daquela se fixo versién ao galego-portugués), o Chronicén
Conimbrigense, a portuguesa de Ferndo Lopes e a castela de Pedro
Lopez de Ayala. Ferndo Lopes dedica un libro enteiro a Fernando I,
pero escribe algunhas décadas despois dos feitos, en tanto que Lopez

de Ayala foi estrictamente contemporaneo a eles. De elas extraese un
retrato colorista do monarca portugués: dinos un dos textos que "este
Rey era homen muy fermozo e grande casador e monteiro'?, e outro
describeo como "amador de mulheres e achegador a elas"3. Non
semellan atributos en absoluto criticabeis, mais sen embargo Oliveira
Martins desmesurounos ata darlle unha apariencia negativa,
asegurando que Fernando 1 "era doido por mulheres (...), dava tudo
pela caca (.) uma infeliz criatura, mal equilibrada nas suas
qualidades e defeitos (...) no fundo, um pobre homem de talento™...
concedialle este ultimo mérito, sobexadamente merecido, como logo
comprobaremos.

E posibel que os fondos da Chancelaria de don Fernando
custodiados no Arquivo Nacional da Torre do Tombo contefian datos
de valor acerca deste tema, mais de momento non nos son cofiecidos.

Asi mesmo revestiria 0 maximo interese a documentacion
coetanea galega que recollese -sen os filtros propios das Crénicas-
eses mesmos acontecementos e as disposicions de goberno enfocadas
desde a perspectiva galega. Infelizmente estas fontes documentais son
escasisimas; alcanzan tan sé a confirmar a certeza da expedicion e
algo do seu itinerario, e a deixar entrever o seu trasfondo social € a
extension acadada.

Tratase dun documento solto existente no Arquivo da
Catedral de Tui (ACT), recollendo a concesiéon de mercedes ¢ bispo;
algtin outro do Arquivo da Catedral de Ourense (ACO), dando fe de
violencias; e un par de notas incluidas no Tombo C do Arquivo da
Catedral de Santiago (ACS) -citados xa por A. Lopez Ferreiro-, refe-
rentes a disposicions de Enrique de Trastamara en favor do arcebispo
e narrando un deles con suma plasticidade a insurreccién compostela
contra a xurisdiccién arcebispal, no que traslucen interesantisimas
revelacions acerca da mobilizacion burguesa.

O itinerario de Fernando I por Galicia

Fernando | ponse en marcha no mes de xufio de 1369, ¢ dicir,
nada mais morrer Pedro 1 (de Castela). Respondia asi a demandas
formuladas desde Galicia polos moitos partidarios da causa
lexitimista, asegurandolle "que levamtariam voz por elle (...) e que lhe

> "Crénica Geral de Espanha em portugués", Cronica de Cinco Reis de
Portugal (ed. A. de MAGALHAES BASTO), Porto, 1945 (p. 321).

* FERNAO LOPES, Crénica do senhor Dom Fernando, nono rei destes
regnos. Porto, 1966 (p. 3).

1 1.P. DE OLIVEIRA MARTINS, Histéria de Portugal, Lisboa, 1983 (pp.
129-131).

dariam as villas e o receberiam por senhor, fazémdolhe dellas
menagem". De feito vifia xa acompafiado desde Portugal por
destacados membros da nobreza galega, entre eles Fernando de Castro
(conde de Trastimara, a mais relevante figura na Galicia petrista), o
cabaleiro Alvaro Pérez de Castro (sefior de Salvaterra, vila de grande
valor estratéxico, na beira do Mifio) e Nuno Freire de Andrade
(mestre da portuguesa Orde de Christus).

As Cronicas trazan o percorrido, que seguiu dous camifios
paralelos, un por mar, pasando por Baiona e quizais por Pontevedra
para rematar na Corufia, e 0 outro por terra, tocando Tui, Salvaterra,
Baiona, Redondela, Ribadavia, Ourense, Allariz, Lugo, Padron,
Santiago e A Coruiia.

De momento non houbo lugar a combates, a xulgar polo que
as fontes nos contan: nada mais traspasar a fronteira "chegou elRey a
Tui, foi hi mui bem regebido"S, ¢ debeu continuar triunfalmente, pois
polo visto "os logares se lhe derom de seu grado™’. Tanto é asi que
semellaba estar algo sorprendido; cando se aproximou a Corufia "os
da villa o sairom todos a receber" en multitude, crendo el que se
trataba dun ataque, ata que o tenente da cidade, Xoan Fernandez de
Andeiro, se lle deu a cofiecer e o posesionou pacifica e amistosamente
da praza. Andeiro, por certo, era o representante paradigmadtico dese
sector aristocratico adherido 4 opcién atlantista de Galicia, coa ollada
posta en Portugal e Inglaterra, e estaba chamado a desempeiiar un
papel protagonista na articulacién da alianza anglo-luso-galega que
culminaria en 1386 co desembarco do duque de Lancaster en Galicia.

As disposicions de Fernando I en Galicia

Pese ao éxito inicial, a presencia do monarca portugués en
Galicia foi certamente efémera, pois Enrique de Trastamara (asistido
polas Compaifiias Brancas de Bertrand Duguesclin) reaccionou con
presteza e penetrou por este reino, en contraofensiva que aquel nin tan
sequera ousou enfrontar. A finais de 1369 retornaba a Portugal, se ben
as cidades de Tui e A Corufia permanecéronlle ainda fieis por espacio
dalguns anos.

En consecuencia as medidas de goberno de Fernando I
relativas a Galicia (alids transmitidas polas fontes de forma moi
escueta) apenas puideron pasar da mera formulacion, o que non
impide verificar o seu alcance, do que se deduce a intencion de

* FERNAO LOPES, op. cit., 75.
® Ibid.. 86.
7 Ibid., 85-86.

ultrapasar a intervencion conxuntural, con vistas a estreitar de forma
duradeira os lazos entre ambos reinos. De feito a mesma Cronica de
Ferndio Lopes recoiiéceo explicitamente cando afirma que emprendeu
a restauracion das murallas de Tui, Baiona e outros lugares (obras
certamente considerabeis) porque tifia intencion de "possuir longa-
mente" ditas prazas®.

Moito maior interese revisten as iniciativas econdmicas e
politicas. Entre as primeiras destaca a liberalizacion do trafico
comercial entre Portugal e Galicia, de forma que "fodallas cousas
deffezus dhuun reino ao outro corriam estomge pera esles logares,
segumdo a cada huum prazia de levar™. Con isto non facia outra

_cousa que recoiiecer a tradicional permeabilidade da fronteira galega,
pese as leis en contra promulgadas ata ese momento (e no futuro)
tanto por parte portuguesa como casteld, transgredidas pola practica
dunhas estreitas relaciéns de vecifianza'®.

Por outra parte o decurso da guerra orixinou carencias en
varias poboacions, en particular na Corufia, polo que se organizou 0
abastecemento de cereal e vifio por via maritima, mandando "carre-
gar em Lixboa navios de trigo e cevada e vinhos, que levassem todo a
aquelle logar para seer bastegido"!!.

Igualmente prudentes e previsoras son as disposicions en
materia monetaria, encamifiadas por unha parte a estender por Galicia
a sua moeda -para o que "mandou fazer moeda de seus sinais douro e
prata, assi (..) na Crunha e em Tuy"12- e pola outra a afrontar a
inflacion, para que "as cousas tornassem a seus razoados pregos",
mediante unha devaluacion ("assi corregeo as outras moedas (...) de
Tuy e da Crunha13.

No aspecto politico as concisas informaciéns ao noso alcance
deixan entrever, non sé as recompensas concedidas aos seus parciais a
costa dos bens dos adversarios, senén tamén unha lifia favorabel -
como era de esperar- as cidades e aos leigos en detrimento do clero,
quen por outra parte adoptara notoriamente o partido trastamarista
desde o mesmo inicio do conflicto. Asegura Ferndo Lopes que moitos
"pediamlhe os beens dos que se hiam para elRei Dom Hemrigue",
pero ademais o rei concedia "gramdes privillegios aa g¢idade

8 Ibid.. 87.

° Ibid., 82.

1 1 BAQUERO MORENOQ, "Relagdes entre Portugal e a Galiza nos
séculos XIV e XV". Revista da Faculdade de Letras, Porto, 1990 (p. 38).

" FERNAO LOPES, op. cit., 87.

* Ibid., 81.

" 1bid.. 149-150.

d'Ourense e de Santiago e dos outros logares (...) damdo gramdes
offigios (...) dava os beens das igreias e moesteiros (...) aas pessoas
leigas"1*. Mégoa que non especifique o contido dos tais privilexios,
probabelmente na lifia de asegurarlles a autonomia xurisdiccional
frente ao sefiorio episcopal.

Repercusion nas cidades galegas

A cita anterior confirma a preocupacion de Fernando I polos
seus aliados urbanos de Galicia e permite deducir as reformas
politico-administrativas pertinentes, sobre todo se a ubicamos na
longa duracion da loita cidadé a prol do reguengo; mais en puridade ¢
moi pouco o que di. A documentacién notarial galega permite com-
pletar ¢ ampliar o panorama, ainda que sexa dunha forma impre-
sionista. ‘

O posterior asalto e destrucciéns sufridos por Ourense (do
que se lamentan os documentos), con motivo da ofensiva tratamarista,
dan fe da adhesion desta cidade a Fernando I; pero nada mais
podemos engadir.

Mais explicita (pero igualemnte breve) € a noticia que nos
chega de Tui: o 4 de setembro de 1371, nas Cortes celebradas en
Toro, Enrique Il resarcia ao bispo Xoan polos perxuizos padecidos,
"por vos fazer emienda de todo el dafio e mal que vos, el dicho obispo
et la vuestra iglesia de Tuy avedes pasado Dpor nuestro servigio (...) de
otras compafias que andaban en nuestro deservigio teniendo voz del
Rey de Portogal"'3. Os que tifian a voz do rei de Portugal en Tui
debian ser moitos, a xulgar polo tempo que a cidade permaneceu
baixo a sua xurisdiccién; con toda probabilidade o Concello
completo, que lle arrebataria ao prelado o sefiorio, pero o documento
cita en concreto ao nobre Sueiro lafiez de Parada, polo que agora
Enrique I déalle ao bispo as "villas e cotos e bienes sobre dichos que
Jueron del dicho Suer Yanes”.

Sen embargo a informacion mais rica e a narracién mais viva
procede de Santiago, dunha acta capitular datada o | de abril de 1371,
Ese dia, "seendo enno thesouro de Santiago o deam (...) et o chantre
(...) cardeaes de Santiago (...) coengos de Santiago et (...) racoeyros
da dita iglesia, para dizeren e rezaren as oras enno dito thesouro, por
quanto estava a dita iglesia et ¢idade interdita por quanto os do
Congello da dita ¢idade se alcaran con el rey de Portugal et con dom

" Ibid.. 81-82.
'* ACT. Pergamirios, 2/17.

Fernando de Castro et benyron dende ao argebispo dom Rodrigo e
sele alcaran con o sefiorio da dita ¢idade, enton chegaron a estes
homes boos ao dito thesouro (...) alcaldes que se chamavan da dita
cidade (...), procuradores que se dizian da dita ¢idade, (...) et outros
muytos do dito Congello et diseron aos ditos dean et homes boos que
fosen cantar mysas et dizer oras al¢adas a portas abertas, senon que
eles que las farian dizer aynda que non quisesen et os ditos dean e
personas e coengos responderon que non podian dizer as ditas oras
por quanto encorreryan ennas penas contiudas en dereylo e que se
temian de os privaren das coongias et dos benefigios que tiinan et os
sobre ditos do Congello a voz de Congello sarraron logo por de fora
as portas do dito thesouro dizendo que nunca daly salrian, ou fosen
logo cantar as ditas oras e misas, de mays langaron lameas travesas
grandes de ferro enna porta do dito thesouro con clavos que pasaran
da outra parte en tal maneyra que os ensarraron enno dito thesouro
et en todo o qual dia non les leixaron dar nen aver pan nen vino nen
outra vianda nihuna. Et demays foron buscar todoslos outros coengos
e personas que eran enna villa a suas casas (...) et trouxeronos por
for¢a e contra suas voontades el ensararonos con os Outros enno dito
thesouro et mandaron dar pregon por toda a villa que nihuun non
fose ousado de les dar pan nen vino nen outra cousa nihuna. Demays
poseron guardas aas portas do dito thesouro et enng claustra nova
que os guardasen que non podesen daly sayr. Et esteveron aly por
espaco de nove dias et alguuns seus parentes et criados
ascondidamente les davan vyno et vianda por que se manteveron. Et
os vellos e fraqos que non podian sayr ouveron de fazer deniro enno
dito thesouro aguelo que he nesgesario et se non pode escusar"'0.

Asi pois naquela altura a cidade estaba en franca rebelion
contra o sefiorio arcebispal. O movemento urbano aparece incuestio-
belmente unido a intervencion de Fernando 1, cuxa dimension interna
maniféstase aqui con toda claridade: o monarca portugués conta co
apoio do seu constante valedor, Fernando de Castro -antigo Adiantado
en Galicia de Pedro I-, pero sintoniza igualmente coas arelas emanci-
padoras do Concello, principal protagonista do erguemento compos-
telan contra o arcebispo Rodrigo, naturalmente trastamarista. Precisa-
mente desde o comezo mesmo desta fase portuguesa do conflicto
Enrique I (que acudira en persoa a Santiago no veran de 1369, en
canto Fernando | traspasou a fronteira) apresurarase a recofiecerlle o
sefiorio!?, excitando ainda mais os animos dos compostelans. Pouco

' ACS. Tombo C-2, 341.
" bid.. 336v.

despois, en novembro, concedialle o titulo de Notario Maior do Reino
de Leon'3, quizais para compensalo de agravios tamén a el.

O remate da intervencion portuguesa

Apenas houbo tempo material para pofier en practica as
disposicions reais respecto a Galicia, e sorprende a mesma enume-
racion que fan as cronicas, maxime considerando o ambiente bélico
que presidiu todo o periodo. Como fica sinalado, a reaccién de
Enrique de Trastdmara foi moi rapida; partindo de Zamora, "foi pera
Galliza com todas suas gentes, com emtemcom de pelleiar com elRey
Dom Fernamdo"'®, levando con el a "todollos Bertodes" do merce-
nario Bertrand Duguesclin.

Entrou pola comarca de Monterrei e dirixiuse inicialmente
cara ao norte. Debeu ser enton cando se produciu o asalto de Ourense,
coa secuela de estragos: en 1373 os coengos desta cidade queixabanse
da perda dos seus documentos de privilexios "in istes guerris,
captionibus, depredacionibus, combustionibus et rapinis"?0, ¢ ainda
bastante despois, en 1380, lembraba un vecifio os "destruymentos e
roubos que se fezeron en esta vila quando Joi entrada por for¢a et as
ditas casas et outras moytas (...) Joron derribadas e derrocadas e
astragadas"?!.

As datas resultan moi xustas, pero o certo ¢ que o citado
documento de confirmacion do sefiorio arcebispal sobre Santiago
asegura que Enrique 11 estaba ali o 23 de xullo de 1369. De feito
debeu sorprender a Fernando 1, pois este "estava dessegurado” e
preferiu non presentar batalla, optando pola retirada a Portugal,
marchou rumbo a Porto desde a Coruiia, onde deixou guarnicion 4s
ordes do mestre de Christus, Nuno Freire de Andrade.

Enrique encamifiouse entén directamente a Portugal, coa
intencion de forzar unha negociacion favorabel; despois de pasar por
Tui tomou Braga e puxo cerco a Guimaries, en marzo de 137022 Da
accion sobre Braga fala o documento tudense en favor do bispo Xoan
(setembro de 1371), cando especifica que algins dos lugares
concedidos (o couto de Coia e as vilas da Guarda e de Redondela) xa
lle foran outorgados "enel Real de sobre Bragaa".

" Ihid., 336.

" FERNAO LOPES. op. cit., 89-90.

¥ ACO. Escr. XIV, 73.

*' ACO. Escr. XL 21,

= Cronicon Conimbrigense (cit. B. VICETTO, Historia de Galicia, Cap.
VIL V.

En marzo de 1371 asinouse a paz de Alcoutim; Fernando 1
non voltou a Galicia, pero a cuestion estaba lonxe de ficar resolta. A
Corufia sostifia ininterrompidamente a sua causa, coa presencia de
tropas portuguesas, e Tui, Santiago e Lugo acolleérona de novo
contando coa axuda de Fernando de Castro; precisamente foi na
primavera de 1371, como se viu no seu momento, cando se reavivou,
quizais con mais forza que antes, o erguemento de Compostela. Tan
s6 a derrota militar de Fernando de Castro ante os Adiantados de
Enrique 11, acontecida no Porto de Bois (perto de Melide) ese mesmo
ano, inclinou definitivamente a balanza a favor deste monarca.
Fernando de Castro retirouse, tamén el, a Portugal, e en Galicia so Tui
e A Coruiia mantiveron resistencia. Tui houbo de ser tomada pola
forza en 1372 e A Corufia pasou ao seu poder cando se asinou, en
marzo de 1373. a paz de Santarem, punto final da intervencion de
Fernando I de Portugal en Galicia.

